
Yfir​lit

Í eftir​far​andi pistli er í upp​hafi fjallað um að víða í dreif​bý​linu er tölu​verður upp​gangur í fram​kvæmdum. Einng er bent á þeir opin​berir aðilar sem koma að bygginga​mál​efnum dreif​býlisins verða oft varir við að ásýnd býlanna, af​staða og innra skipulag fá ekki þá um​fjöllun sem þó vissu​lega virðist vera þörf fyrir. Bent er á fyrri skrif um þessi mál sem hníga í sömu átt. Þá er nokkur um​fjöllun um hvaða fagur​fræði​leg at​riði beri að hafa í huga til að ásýnd býlanna verði sem best og vitnað í nokkrar heimildir þar að lút​andi. Einnig er farið nokkrum orðum um hag​nýt sjónar​mið varð​andi stað​setningu bygginga og tengsl við ýmsa þætti bú​skap​arins. Gerð er nokkur grein fyrir skipulags​málum og hvernig þeim er skipt upp í lands​skipulag, svæða​skipulag, að​al​skipulag og deili​skipulag. Mest er fjallað um deili​skipulag, á hvaða þáttum það tekur og hvernig það getur nýst sem hjálpar​tæki við innra skipulag bú​jarða.

Inn​gangur

Í könnunum hefur komið fram að með​al​aldur bú​rekstrar​bygginga hér hefur hækkað veru​lega á undan​förnum árum og af þeirri ástæðu einni er aukin þörf fyrir endurnýjun. Önnur til​efni eru af ýmsum toga og nefna má að mjólkur​fram​leiðslan er að færast á færri hendur og þau bú því að stækka með til​heyrandi ný​byggingum og breytingum. Sömu sögu er að segja í ali​fugla- og svína​rækt. Þó að ekki sé aukning í sauð​fjár​ræktinni eru margir bændur að endur​bæta húsin og nokkur ný eru að rísa. Mikil aukning er í öðrum greinum eins og ferða​þjónustu og skóg​rækt. Þessi staða, ás​amt eðli​legum við​gangi í bú​skapnum, leiðir til að mjög margir bændur standa í bygginga​fram​kvæmdum bæði ný​byggingum, endur​bótum og breytingum. Ástæðurnar fyrir því að þessi pistill er á borð borinn er að í verk​efninu „Fegurri sveitir“ sem land​búnaðar​ráð​herra, Guðni Ágústs​son, hrinti í fram​kvæmd síðast​liðið sumar bar þessi mál á góma. Einnig er til​efnið að þeir opin​berir aðilar sem koma að bygginga​mál​efnum dreif​býlisins verða oft varir við að ásýnd býlanna, af​staða og innra skipulag er ekki nægi​legur gaumur gefinn. Al​gengara er en áður að þeir sem hanna og skipuleggja húsin hafa ekki bú​fræði​legan bak​grunn og koma jafnvel aldrei á bygginga​stað. Bygg​inga​nefndirnar hafa tak​markað um​boð til af​skipta af þessum málum svo fremi sem mann​virkin upp​fylla lög og reglu​gerðir enda ekki með þau gögn í hönd-unum eða fag​þekkingu sem þarf til að​gerða.

Ásýnd bú​jarða

Af bæ þeim helst sá örmull eini:

Á eyði​velli ræktar​lausum

stóð sauða​hús. Úr hellu​steini

var hleðslan gerð og moldar​hnausum,

og hliðar​veggjum var hlaðið saman,

og hellu​blöðum mænir reftur,

en glugginn skjár á gafli framan

í glufu undir þekju krepptur.

Þannig hefst ágæt grein sem Þórir Baldvins​son skrifar 1968 um byggingar í sveitum. Kvæðið er eftir Stefán G. Stefáns​son og lýsir snilldar​lega í fáum orðum húsa​efni Ís​lend​inga í þúsund ár. Í grein sinni segir Þórir ennfremur orð​rétt:

Nýju byggingarnar í sveitum og bæjum hafa lengi verið að fjarlægjast allt, sem kallazt getur stíll eða hefðbundið svip​mót. Í stað þess eru komin eins konar tízkufyrirbæri, sem sjaldan endast lengur en ára​tug í senn. Fyrir nokkrum árum voru flest öll hús með valmaþökum til sjávar og sveita, og síðasta ára​tug hafa skúr​þök verið alls​ráðandi. Nú síðast eru lág ris​þök aftur í upp​siglingu, að því er virðist. Fólkið vill fá það sem mest er í tízku, og arkitektarnir eru líka börn síns tíma. Þó fara þessi tízkufyrirbæri betur í bæ en sveit, þar sem þau standa ein sér og oftast nokkuð fram​andi í um​hverfinu. Okkur vantar líka skógana til að milda svipinn og tengja mann​virkin um​hverfinu.


Þessi orð Þóris eiga við enn í dag. Sem áður er það við​fangs​efni arkitekta að fella mann​virkin að land​s​laginu út frá fagur​fræði​legu sjónar​miði. Við teljum að það þurfi að leggja enn aukna áherslu á þann þátt í fram​tíðinni. Jafn​hliða því sem reynt verði að sam​ræma ásýndina sem best hinum hag​nýtu þáttum. Eitt af grund​valla​r​at​riðum við þá vinnu er að skipuleggja, eftir því sem kostur er, með nægum fyrir​vara og reyna að rýna eins og tök eru á fram í tímann. Til​gangur skipulag​s​laga og reglu​gerða er m.a. að stuðla að þeirri þróun, en það má t.d. gera með deili​skipulagi fyrir ein​stakar jarðir og verður nánar vikið að síðar.


Frá fagur​fræði​legu sjónar​miði er mikil​vægt að byggingarnar skeri sig ekki um of úr land​s​laginu og beri sig ekki beint við himinn þaðan sem oftast er horft að þeim. Aftur á móti er mjög al​gengt að fólk vilji hafa gott út​sýni frá íbúðar​húsinu til allra átta bæði til að „gá til veðurs“ og fylgjast með um​ferð manna og mál​leysingja. Þessi tvö sjónar​mið getur verið erfitt að sam​ræma. Þá er það að sjálf​sögðu einnig smekks​at​riði hversu mann​virkin eigi að vera ríkjandi eða víkjandi í land​s​laginu. Hvað varðar ytra út​lit er mikil​vægt að inn​byrðis sam​ræmis sé gætt hvað snertir stað​setningu, stærð, byggingar​efni og lita​sam​setningu (Álf​hildur Ól​af​dóttir 19​79). Forðast ber mjög ljósa og endur​kast​andi liti á þökum og draga má úr mis​ræmi bygginga með lá​réttum línum. Til samræmingar hefur lögun þakanna af​ger​andi þýðingu fyrir út​litið (Odd Brochmann 1966). En jafnvel þó þau séu ólík má með glugga​setningu, mis​mun​andi þak​hornum láta þau mynda heil​stæða mynd. Lita​val hefur einnig mikla þýðingu fyrir heilda​r​út​litið og þá vilja menn jafnan að þeir litir falli sem best að hinum náttúru​legu að​stæðum.


Þegar taka á af​stöðu til hversu langt á að vera milli bygginga og inn​byrðis af​stöðu þeirra rekast oft á ólík sjónar​mið hvað snertir ytra út​lit, vinnu í húsunum og reglu​gerða​r​ákvæði. Eitt af grund​valla​r​at​riðum er að íbúðar​hús skulu þannig stað​sett að það sé fyrsta húsið sem komið er að á bænum og þess jafnframt gætt að um​ferð​a​l​eið gripanna eða til gripa​húsanna liggi ekki yfir bæjar​hlaðið (Gunnar Jónas​son 1976). Einnig þarf að líta til fram​tíða​r​á​forma varð​andi stækkun á rekstrinum og að nægi​legt svig​rúm sé fyrir hvers kyns flutninga með til​heyrandi tækja​búnaði. Mikil​vægt er einnig að taka til​lit til veður​fars​þátta, snjó​a​l​aga og að að​al​dyr húsanna snúi undan ríkjandi vind​áttum. Ennfremur að skipuleggja allan trjá​gróður þannig að hann falli að heilda​rút​litinu, myndi skjól en dragi þó ekki að sér óæski​leg snjóa​lög.

Staðar​val bú​rekstrar​bygginga

Staðar​val ein​stakra bygginga getur verið ærið vanda​samt og taka þarf til​lit til margra þátta. Hér verður að​eins fjallað um nokkra hag​nýta þætti en ekki tæmandi upp​talningu. Mikil​vægt er að átta sig á hvers konar hús​grunnur er til staðar og hvernig undir​byggingu hússins verður hagað og að nánasta um​hverfi vaðist ekki upp við um​ferð bú​penings og véla. Halli landsins hefur einnig mikið að segja, þannig að ekki safnist vatn að bygging-unni einkum í leysingum. Veður​fars​þættir eins og ríkjandi vind​áttir geta haft áhrif bæði varð​andi að​gengi og einnig þætti er tengjast loft​ræstingu bygginganna. Að​gengið tengist mörgum þáttum og má þar nefna véla​um​ferð og alla flutninga til og frá byggingunum, ekki síst þá sem eru bundnir þunga​flutningum á ákveðnum tímum, eins og mjólkur- og fóður​flutningar. Þá verður að taka til​lit til fjar​lægðar frá íbúðar​húsi og tengsl við beitar​haga. Einnig getur gætt lyktar​mengunar frá gripa​húsum. Margt fleira mætti tína til í þessu sam​bandi en til frekari fróð​leiks skal bent á ágætar upp​lýsingar sem er að finna á upp​lýsinga​vef Bygg​inga​þjónustu Bænda​sam​taka Ís​lands.

Skipulag​mál

Ekki verður skilið svo við framan​greinda um​fjöllun án þess að fara nokkrum orðum um skipulags​mál, enda snerta þau nánast allar bygginga​fram​kvæmdir. Skipulag skiptist í fjóra megin þætti.

Lands​skipulag
Dæmi um slíkt skipulag er skipulag mið​há​lendisins. Þar er skipulagt óháð mörkum sveit-ar​f​é​l​aga og lög​sagnar​um​dæma. Er þá sveit​ar​f​é​l​ögunum gert skylt að haga byggingar​fram​kvæmdum, vega​gerð, námu​vinnslu og orku​flutnings​línum í sam​ræmi við þessa skipulags​á​ætlun svo dæmi sé te​kið. Þessi skipulags​nefnd vinnur undir stjórn Skipulags ríkisins og skipuð 12 full​trúum af um​hver​fis​ráð​herra til fjögurra ára. Kostnaður við þetta skipulag greiðist úr ríkis​sjóði.

Svæða​skipulag

Svæða​skipulag er hugsað til að taka á þeim þáttum sem eiga við um sam​eigin​lega hags​muni tveggja eða fleiri sveit​ar​f​é​l​aga. Má þar nefna sem dæmi þjóð​vegi, reið​leiðir, göngu​leiðir, gjarnan til þess að þeim verði ekki lokað með girðingum, orku​flutnings​línur og vatns​verndar​svæði. Mörg sveitar​fé​lög hafa te​kið miklu fleiri þætti í svæða​skipulag og njóta þess þá þegar kemur að að​al​skipulaginu. Er þá gjarnan farin sú leið að stað​festa ekki þá þætti sem ekki eru sam​eigin​legir öllum sem standa að skipulaginu. Í svæða​skipulags​nefnd eru jafn​margir full​trúar frá öllum aðildar​sveit​ar​f​é​l​ögunum og að auki á Skipulag ríkisins starfs​mann í nefndinni. Kostnaður greiðist af hálfu úr ríki​s​jóði og að hálfu úr sveitar​sjóði.

Að​al​skipulag

Að​al​skipulag er skipulags​á​ætlun hvers sveitar​fé​lags. Að​al​skipulag er að lág​marki til 12 ára. Þar kemur fram stefna sveitar​fé​lagsins um sam​göngu- og þjónustu​kerfi, um​hver​fis​mál og þróun byggðar. Land​búnaðar​svæði, þétt​býli og annað um​hverfi er af​markað. Þar skal koma fram nú​ver​andi og fram​tíðar skipulag á hverri jörð, t.d. fjöldi íbúðar​húsa á hverri jörð, sumar​bú​staðar​hverfi og bænda​skóg​rækt svo eitthvað sé nefnt. Það skal vera eitt af fyrstu verkum sveitar​stjórna eftir hverjar kosningar að ákveða hvort vinna skuli að breytingum á að​al​skipulagi sveitar​fé​lagsins.

Deili​skipulag

Á grund​velli að​al​skipulagsins er unnið deili​skipulag til hver​fis, hluta bú​jarðar eða heillar bú​jarðar. Ef bú​jörð er deiliskipulögð fer það mjög eftir að​stæðum hvar rétt er að draga mörk skipulags​svæðisins. Eðli​legast er að meta það eftir hugsan​legum fram​kvæmdum á bú-jörðinni. Þeir þættir sem eru skipulags​skyldir eru byggingar​fram​kvæmdir hverskonar, skóg​rækt í stærri stíl, þurrkun lands, fis​k​rækt, virkjanir, vega​gerð, fyrir​hleðslur, námur og stofn​lagnir á línum og veitum. Einnig að ákvörðun verði tekin um notkun á við​komandi landi.

Á deili​skipulags​upp​drætti er gerð bygginga​r​á​ætlun um þær byggingar sem fyrir​sjáan​lega þarf að byggja, settur byggingar​reitur fyrir þær og byggingar​skil​málar. Þegar unnið er deili​skipulag er skylt að skipulags​svæðið sé forn​leifa​skoðað. Þá er kemur að framkvæmdum er sótt um byggingar​leyfi til byggingar​nefndar fyrir húsum og mann​virkjum en framkvæmdar​leyfi til skipulags​nefndar fyrir öðrum hlutum skipulags​á​ætlun-arinnar.


Mjög mikil​vægt er að vanda til skipulags á bú​jörðum og reyna að gera sér góða grein fyrir hvernig hús fara vel, hvaða byggingar munu verða reistar á næstu árum. Mynda þarf fal​lega að​komu að bæjar​húsum og hafa í huga snjóa​lög, óveður​s​áttir, út​sýni o.fl. Vanda þarf til skipulags​skil​mála fyrir þær fram​kvæmdir sem skipulagið gerir ráð fyrir. Í skipulags- og byggingar​lögum er kveðið á um að sveitar​stjórn deiliskipuleggi og að vinnan við það greiðist úr sveitar​sjóði. Í fram​kvæmd er nokkur munur á því hvernig þessum málum hefur verið háttað. Ákveði sveitar​stjórn að hefja vinnu við deili​skipulag er það greitt að fullu úr sveitar​sjóði, en óski land​eigandi eða um​ráð​andi lands eftir að fá að deiliskipuleggja er það í raun sam​komu​lags​at​riði við sveitar​stjórn hvaða þátt hún tekur í kostnaði.

Heimildir

Álf​hildur Ólafs​dóttir, 1979. Skipulag og út​lit hins „full​komna“ bænda​býlis. Bænda​skólinn á Hvann​eyri, bú​vísinda​deild II, rit​gerð í bygginga​fræði, fjöl​rit, nóv. 1979, 7 s.

Brochmann, O., 1966. Om hus og land​skap. Turistforeningens årbok 1966, 96–105.

Dolby, C.-M., 1985. Lantbrukets byggprocess – från idé till färdig byggnad. Aktuellt från lantbruksuni-versitetet 339, teknik, Upp​sala, 51 s.

Gunnar Jónas​son, 1976. Teikningar og staðar​val húsa í sveitum. Hand​bók bænda 1977, 178–182.

Junge, H.R., o.fl., 1970. Landbrugets byggebog. Landhusholdningsselskabets For​lag, 374 s.

Lindén, S., 1971. Byggprocessen. Aktuellt från Lantbrukshögskolan nr 166, teknik 11, 36 s.

Ministry of Agriculture, Fisheries and Food, 1972. The Appearance of Farm Buildings in the Landcape. London.

Molén, M. & Wärn, H., 1982. Bostad för lantbrukare, planeringsråd. Aktuellt frå landbruksuniversitetet 307, teknik, Uppsala, 40 s.

Skipulags- og byggingalög nr 73, 1997 og síðari breytingar. 

Skipulagsreglugerð nr 400, 1998. Umhverfisráðuneytið.

Þórir Baldvinsson, 1968. Byggingar. Bættir eru bænda hættir, landbúnaðurinn, saga hans og þróun. Bókaútgáfan Þorri s.f., Reykjavík, 18–24.




� EMBED MSPhotoEd.3  ���














_1041068716.bin

